29-09-2021 UKA 2021/059

Tasiilami  eqggaanilu, Ittoggortoormiini  nannuttassat  ukiunut tulliuttunut
nalilersoqgqginnissaa aammalu inogarfiup eqgaani inuillu najugagarfiisa akornanni
nannut pulasut inogarfinnullu qallisimasut toggaannaq toqunneqartalernissaannut,
aammalu asimi piniariarfinnut inuit akornannut pisut toqunneqartalersinnaanissaat
pillugit apeqquteqaat aallaavigalugu ogallisissiassatut siunnersuut

Suliarinegarnera

Naalakkersuisut —siunnersuutegartoq Emanuel NuOko, Naleraq, Tasiilami eqgqgaanilu,
Ittoggortoormiini nannuttassat ukiunut tulliuttunut nalilersoqginnissaa aammalu inogarfiup
eqgaani inuillu najugaqarfiisa akornanni nannut pulasut inogarfinnullu gallisimasut toggaannag
toqunnegartalernissaannut, aammalu asimi  piniariarfinnut inuit akornannut pisut
toqunnegartalersinnaanissaat  pillugit  apeqqutegaat aallaavigalugu  ogallisissiassatut
siunnersuut pillugu qujaffigaat.

Naalakkersuisut UKA 2021/060-imut akissuteqgaammut innersuutegarput.

Piniakkat Killilersukkat pillugit Naalakkersuisut nuna tamakkerlugu suleriaaseq periutsillu
assigiit tunngavigalugit aalajangiisarpoq. Tamanna pisarpoq inatsisit nalunaarutillu atuuttut
attuumassuteqartullu tunngavigalugit, taakkualu nunap immikkoortuinut tamanut assigiimmik
atuuttarput.

Piniarneq aallaaniarnerlu pillugit Inatsisartut inatsisaat nr. 12, 29. oktober 1999-imeersoq
tassaavoq inatsisitigut pingaarnersag, piniagassallu agunnegarnerata nalunaarutaannullu
tunngavik.  Nalunaarut pinegartoq tassaavoq nannunik illersuineq piniarnerlu pillugit
Namminersorlutik Oqgartussat nalunaarutaat nr. 3, 14. september 2018-imeersoq.

Pisassiissutit aalajangersarnegarneranni  nunat tamalaat akornanni isumagatigiissutit,
uumassusilinnik misissuisut inassutegarnerat, atuisut ilisimasaat kiisalu Piniarneq pillugu
Siunnersuisoqatigiit ilaasortaannut tusarniaasimaneq tunngavigineqarlutik. Naalakkersuisut
aamma nunap inoqgaavisa pisinnaatitaaffii tunngavigisarpaat kiisalu kulturikkut kingornussatta
tammatsaaliornissai.

Naalakkersuisut sulegatigiinnissamut isumagatigiissutaanni piniarneq pillugu allaggavoq
atuineq piujuartitsineq tunngavigalu ingerlanneqgassasoq, taamaalillunimi piniagassaqgar-
tuassammat, peqatigisaanillu piniarnermik inuussutissarsiutegarnerup ingerlaannarsinnaanera
ataatsimut isigalugu isumannaarnegassammat. Naalakkersuisut tamanna isumagatigiissummi
immikkoortoq atortussanngortinnissaa kissaatigaat.

Kinguaariinnut tulliuttussanut pisassatigut isumalluutit atorneqgarnissaat attatiinnarsinnaa-
jumallugu, uumasogatigiit killilersukkat pillugit uumassusilerituunit inassutegarnernik
Naalakkersuisut nalinginnaasumik pissarsiniartarput. Inassutegarneq uumasoqgatigiinnut
ataasiakkaanut atatillugu suliarinegartarpoq, uumasoqatigiillu ganoq amerlatiginerat,

uumasoqatigiinni ataasiakkaani uumassuseqgarnikkut pissutsit, piniarnerup annertussusaa
aamma sumiiffinni uumasut siumornegarfigisinnaasaanni uumaniarnerannut atugassarititaasut
apeqqutaatinneqassallutik. Piujuartitsineq tunngavigalugu piniarneq attassinnaajumallugu,
inassuteqarnermi  uumasogatigiiaanik ataasiakkaanik piniarneq ganoq annertutigisoq
ingerlannegarsinnaanersoq nalilerneqartassaagq. Tassunga ilanngullugu aamma
erseqqissaatigerusuppara  aalajangiiniarnernut  tunngatillugu  piniartut  ilisimasaasa
katersornissaat atornegarnissaallu pingaarutegassusaa.

Nannunut atatillugu nannut pillugit kalaallit canadamiullu ataatsimoorussamik kommissioniata
(JCPB) akornanni ataatsimoorussamik ilisimatuussutsikkut suleqatigiissitag piujuartitsineq
tunngavigalugu atuinissamut aqutsisunut siunnersuisartuuvog. Kalaallit Nunaata kitaanut
atatillugu JCPB aqqutigalugu, kiisalu Tunumut atatillugu Pinngortitaleriffik agqutigalugu
inassutegarneq ingerlanneqartarpog, Tunumi nanogatigiit nunanik allanik avinnegarneq
ajormata.

Kalallit Nunaanni Pinngortitaleriffik Tunumi nannunik misissuinernik annertuunik
ingerlatagarpog, taakkununngalu atatillugu gaammataasiaq iluaqutigalugu nalunaaqutsersuineq
timmisartukkullu kisitsinerit 2022-mi 2023-milu ingerlanneqgarnissaat naatsorsuutiginegarluni.
Misissuinerit taanegartut sioqqullugit Tunumi nannunik Kisitsisogarnikuunngilag. Misissuinerit
2014-imiit 2021-mut ingerlanneqgarnissaat pilersaarutaagaluarpoq, 2020-mili COVID-19-imik
pissutegartumik kisitsinerit ukiut marlunnik kinguaattoorallarput, taamaalillutillu 2023-mi
naammassineqartussatut naatsorsuutiginegarlutik.

Taamaattumik Tunumi nannut pillugit uumasorsiuut inassuteqaataannik soganngilag.
Taamaattumillu pisassiissutit mianersornermik tunngaveqartumik inissinneqartarlutik.

Naalakkersuisut isumagarluinnarput malittarisassatigut iliuusissanut imm. UKA 2021/060-mi
siunnersuutiginegartumi tunngasunik suliagartoqgartariagartoq periusissat sinaakkutegartin-
niarlugit. Taamaattumik Naalakkersuisut suliamik aallartitsiniarput nannut toquttariagakkat
tamakkiisumik naatsorsuinermi pisassiissutiniit ilanngaatigineqartalernissaat pillugu.

Naalakkersuisut taamatut ogaaseqgarlutik angusagarfiulluartumik aamma ogallilluarnissamut
gilanaarput.

